
Office of School Health 

POU :   Paran elèv lekòl leta Vil Nouyòk  

SOTI NAN BIWO :         Julia Sykes JS 

                        Pwogram Vaksinasyon Depatman Edikasyon 
   

SIJÈ :   Demand pou eksepsyon pou obligasyon vaksinasyon 

 

 Dapre Lwa sante pibilk Eta Nouyòk, tout elèv ki nan lekòl leta Vil Nouyòk dwe pran vaksen 

kont maladi sa yo: difteri, pertussis, tetanòs, polyo, woujòl, malmouton, ribeyòl, varisèl, enfeksyon, 

Epatit B ak  grip emofilis Haemophilus influenzae tip B (Hib).   

            Rechèch montre ke elèv ki pa vaksine gen plis chans pou kontakte maladi vaksen ka evite.  

Piske vaksen pa 100% efikas, kèk timoun ki te vaksine kapab enfekte atravè kontak yo avèk yon 

timoun ki pa t vaksine.  Lekòl ki gen elèv ki pa vaksine gen plis chans pou yo gen epidemi youn nan 

maladi sa yo. 

             Si ta gen yon ka maladi vaksen te ka evite nan lekòl pitit ou a, epi pitit ou a pa t pran vaksen ki 

obligatwa yo, Depatman Sante ak Ijyèn Mantal gen dwa pou mande pou lekòl la ranvwaye pitit ou a 

pou omwen yon peryòd inkibasyon aprè dènye ka a parèt nan lekòl la.  Pa egzanp, si yo dyagnostike 

yon ka lawoujòl, lekòl la ap mande pou elèv ki pa t vaksine kont lawoujòl pou rete lakay yo pandan 

epidemi an ak pou yon lòt peryòd 18 jou aprè dènye ka a te parèt nan lekòl la. 

 Seksyon 2164 lwa sante piblik pèmèt de eksepsyon nan egzijans vaksen obligatwa sa a: 

(1) Si paran an refize vaksinasyon an paske paran an gen veritab kwayans relijye sensè 
ki an kontradiksyon avèk obligasyon pou timoun lan vaksine a; oswa 

(2) Si yon doktè ki gen lisans eta Nouyòk sètifye ke vaksen sa a kapab mete sante 
timoun lan an danje. 

Eksepsyon pou relijyon 

Si w ap chèche yon eksepsyon pou relijyon pou pitit ou a, ou dwe founi yon eksplikasyon 

alekri sou rezon ki fè kwayans relijyon w lan opoze avèk vaksinasyon an.  Nan pwòp mo ou, dekri 

prensip relijyon an ki fè ou pa vle vaksinasyon an.  Fè konnen tou si wi oswa non ou opoze avèk tout 

vaksinasyon, epi si se non, baz relijyon an ki pa aksepte kèk vaksinasyon an patikilye.  

Si oumenm, yon avoka, yon manm klèje a oswa nenpòt lòt moun voye jis yon lèt ki di ou 

gen tèl kwayans, san plis eksplikasyon, sa p ap ase pou fè yo ba ou yon eksepsyon.  

Si enfòmasyon ou bay pou sipòte demand eksepsyon an pa ase pou DOE pran yon desizyon, 

yo ka mande w pou founi lòt dokiman nan espas 10 jou lekòl depi yo resevwa lèt la.  Tanpri sonje ke 

lwa sante piblik pa otorize pou yo akòde eksepsyon sou baz kwayans pèsonèl, moral, sekilè, 

syantifik, oswa filozofik. 

Ou dwe soumèt dokiman pou sipòte eksepsyon pou relijyon an bay moun yo mete pou sa 

nan lekòl ou a.  Moun sa a ap voye lèt ou a ak tout lòt dokiman kòm prèv bay biwo direktè BFSC ak 

ba biwo sante nan lekòl la. Apre, yo pral revize demand ou a epi yo gen pou fè w konnen si yo 

apwouve l oswa denye l.   Pa ezite kontakte m nan 718-391-8383 oswa nan JSykes@schools.nyc.gov 

si w gen kesyon. 

Pwosesis Apèl pou Eksepsyon pou Relijyon 

-Si yo pa akòde pitit ou a yon eksepsyon, ou kapab ale ann apèl lè ou aranje yon entèvyou 

avèk BFSC ou a nan espas 10 jou lekòl ou resevwa lèt la.  Pandan pwosesis apèl la, y ap pèmèt pitit 

ou a rete nan lekòl la.    

-Si yo denye apèl la, ou ka fè yon apèl ankò pou sa devan NYS Commissioner of Education 

nan espas trant (30) jou depi yo pran desizyon an, dapre seksyon 310 Lwa Edikasyon.  Pandan 

pwosesis apèl sa a, yo p ap pèmèt pitit ou a rete nan lekòl la. 

Eksepsyon pou Rezon Medikal 

Si w ap bezwen yon eksepsyon pou rezon medikal, ou dwe soumèt yon fòm demand 

medikal pou eksepsyon pou pa pran vaksen ki soti nan men yon doktè ki gen lisans eta Nouyòk ki 

sètifye ke youn oswa plis nan vaksen obligatwa yo kapab mete sante pitit ou a an danje.  Fòm lan 

disponib nan lekòl la. Fòm lan dwe presize ki vaksen ki ka reprezante yon danje pou pitit ou a epi 

pou konbyen tan vaksen an ta ka danjere.  Se lekòl ou a k ap voye dokiman ki sipòte demand pou 

eksepsyon medikal la bay Biwo sante nan lekòl la pou l evalye . Eksepsyon pou rezon medikal yo 

valab pou yon peryòd ki pa depase yon ane apati dat yo delivre l sofsi li pèmanan. 

             Si w gen nenpòt enkyetid sou yon vaksen obligatwa kèlkonk, ou sipoze pale sou sa avèk doktè 

pitit ou a.  Ou kapab ale tou nan sitwèb sa yo: 

www.immunize.org/safety 
www.cdc.gov/nip/vacsafe 
www.vaccinesafety.edu 
www.vaccine.chop.edu 
www.immunizationinfo.org 
www.iom.edu/imsafety 
 

             Si w gen nenpòt kesyon sou asirans vaksen oswa si w bezwen yon egzanpsyon pou vaksen,ou 

ka kontakte Bureau of Immunization nan 347-396-2400 epi mande pou pale avèk yon doktè ki 

espesyalize nan pwoblèm sa yo. 

http://www.immunize.org/safety
http://www.cdc.gov/nip/vacsafe
http://www.vaccinesafety.edu/
http://www.vaccine.chop.edu/
http://www.immunizationinfo.org/
http://www.iom.edu/imsafety

